Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Chwefror 2014, yn Y Sefydliad Coffa, Llanrug. 
       1.
Yn bresennol: Cyngh. Meirwen Lloyd (ML), Cyngh. Nan Humphreys (NH), Cyngh. Avril Jones (AJ), Cyngh. Alan Pritchard (AP), Cyngh. Goronwy Hughes (GH), Cyngh. Dylan Jones (DJ), Cyngh. Richard Robinson (RR), Cyngh. Rhian Thomas (RhT), ac Emma Williams (clerc).
Ymddiheuriadau:. Cyngh. Delyth Tomos (DT), Cyngh. Hefin Jones (HJ), Cyngh. Berwyn Jones (BeJ), Cyngh. Brian Jones (BJ), Cyngh. Clifford Williams (CW) a’r Cyngh. Meryl Green (MG).
Croesawodd ML bawb i’r cyfarfod. 
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Ionawr. 
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Dywedodd NH fod bargen i’w gael ar y wefan am oleuadau Nadolig ar gyfer coeden Nadolig Cwm y Glo 2014: £235 am 12 o setiau. Cytunwyd i’w harchebu. Dywedodd AP ac AJ y byddent hwy yn holi am le i’w cadw.
· Dywedodd pawb fod y broblem baw ci wedi mynd yn waeth yn ddiweddar. Dywedwyd eto bod angen mwy o finiau ac arwyddion er mwyn ceisio atal hyn. Dywedodd RR bod angen gyrru llythyr i Mr Robert Lewis, Cyngor Gwynedd i ofyn wrtho am sicrhau bod y pentref cyfan yn cael ei lanhau gan y fan bach glanhau. Dywedodd RR hefyd y byddai yn cysyltu gyda’r clerc gyda rhifau ffôn gwahanol adrannau Cyngor Gwynedd.

· Cadarnhaodd y Clerc nad oedd ymateb wedi ei dderbyn am y Cynllun Datblygu hyd yma.

· Darllenodd ML ebost a anfonwyd gan y Cynghorydd Charles Jones am arwyddion newydd i Minffordd. Dywedwyd eu bod ar eu ffordd. Ychwanegodd ML bod angen arwyddion yn stadau Sŵn yr Efail, Yr Hen Ysgol a Pen y Cae hefyd.

· Holodd DJ pe byddai modd cael arwydd ‘Dim Troi’ yn mynedfa stâd Nant y Glyn ac hefyd arwydd ‘Dim parcio’ ar y palmant yno. Cytunwyd i ofyn wrth yr Adran Priffyrdd am hyn.

· Trafodwyd problemau gyrru a pharcio stâd Nant y Glyn hefyd. Penderfynwyd gofyn wrth Gwenan Thomas o Cyngor Gwynedd i arolygu’r parcio yn y stâd a gofyn am arwydd 10mya yno gan fod llwybr poblogaidd iawn yn y stâd sydd yn cael ei ddefnyddio gan blant yn cerdded i’r ysgol.
· Trafodwyd cae Glanmoelyn a mynegwyd siom fawr nad oedd cwmni Celtic Souza wedi cwblhau’r gwaith yn y cae a bod y safle wedi ei adael yn anniogel. Dywedwyd bod ffens ddur dros dro wedi ei gadael yno a bod y plant yn dringo arni. Dywedwyd bod yn rhaid cysylltu gyda nhw fel mater o frys ac ystyried mynd i’r wasg os nad yw’r cwmni yn fodlon gweithredu. Doedd dogfennau Cymraeg dal heb eu derbyn na’r lechen sydd am ei harddangos yn y cae. Dywedodd y Clerc y byddai yn ceisio rhoi pwysau ar y cwmni trwy gysylltu gyda Tai Gogledd Cymru.
· Penderfynwyd rhoddi gwahoddiad i’r PCSO newydd, Mike Sambrook i gyfarfod mis Mehefin. Gwnaethpwyd nodyn o’i rif ffôn: 07896 170139.

· Dywedodd ML ei bod yn bryderus am wal sydd yn ymddangos fel pe bai wedi gwanhau a dod allan i’r ffordd yn Tyddyn Elan. Roedd y coed yn dal angen eu tocio ac yn amharu ar y ceir sydd yn teithio yno. Penderfynwyd cysyltu gyda Cyngor Gwynedd eto am hyn.
· Dywedwyd bod cynlluniau i symud taleb rhyfel eglwys Cwm y Glo i eglwys Llanrug.

· Trafodwyd atal y gwasanaeth bws ysgol yn Llanrug wedi Medi 2014. Penderfynwd ysgrifennu at Cyngor Gwynedd yn gwrthwynebu hyn a gofyn wrthynt am ail ystyried ei ddileu.
5.  Cae Chwarae Cwm y Glo: Dywedodd AP fod y bin newydd wedi ei osod yno. Cytunwyd i dalu’r anfoneb am £305.
6.  Caeau chwarae Llanrug: Nant y Glyn a Glanmeolyn: Dywedodd RR bod drysau biniau cae chwarae Glanmoelyn wedi torri a’i fod wedi cael biniau newydd i’w gosod yno. Dywedodd y byddai yn cysylltu gyda’r clerc i drefnu i’w gosod.
7. Llwybrau Cyhoeddus: Dywedodd ML ei bod yn awyddus i gael cerdded ar deithiau cerdded llwybrau cyhoeddus yr ardal. Cytunwyd i roddi trefnu teithiau cerdded ar raglen mis Mawrth.
8. Glanhau pentrefi Llanrug a Cwm y Glo: Dywedwyd bod angen ceisio cael y giang cymunedol i glirio llwybr Ogwen. Dywedodd RR y byddai yn ceisio darganfod pwy sydd yn gyfrifol am y giang.
9. Cynllunio:


Ceisiadau Newydd:

· C14/0039/23/LL: Porth yn nhu blaen yr eiddo ac estyniad deulawr ar gefn yr eiddo – 6 Rhos Rug. Llanrug: Dim Gwrthwynebiad.
· C13/1068/23/LL: Newid amod 2 o ganiatad cynllunio rhif 2/4/324 er mwyn galluogi meddianu’r carafannau statig rhwng 1af o Fawrth a 10fed o Ionawr yn y flwyddyn ddilynol ayyb – Parc Carafannau Tyn y Coed, Llanrug: Dim Gwrthwynebiad.
· C14/0095/23/LL: Estyniad i greu porth, simdde a lolfa haul – 6 Swn yr Efail, Llanrug: Dim Gwrthwynebiad.
· C14/0100/23/LL: Codi ty newydd a chreu man parcio – 7 Stad Minffordd, Llanrug: Gwrthwynebu ar sail gor ddatblygu’r safle a thynnu i lawr wal ger y llwybr troed sydd yn cael ei ddefnyddio gan blant yn mynd i’r ysgol. Cytunwyd hefyd i ddweud bod y cyfeiriad anghywir ar y cais cynllunio.
Penderfyniadau ar geisiadau cynllunio:

· C13/1225/23/RG: Bloc Addysgu Newydd – Ysgol Brynrefail, Llanrug: Caniatawyd gydag amodau.
10. Cyllideb:
(a) Taliadau: 
Cyflog Clerc



101130
£240.00


Giatiau’r fynwent


101131         £1,386.00


DW Lewis - Hydref


101132
£250.00


TWE – Hydref i Rhagfyr 2013

101133            £386.40


Sefydliad Coffa, Llanrug

101134         £2,100.00







         £4,362.40
(b) Derbyniadau: 
Incwm Angladdau 

            £140
(c)
Cyllideb Ddrafft 2014/15: Cyflwynodd y Clerc gyllideb ddrafft ar gyfer 2014-15. Trafodwyd ei chynnwys ac fe awgrymwyd rhai newidiadau. Dywedodd y clerc y byddai yn dod a’r gyllideb diwygiedig i’r cyfarfod nesaf.
(ch) Ceisiadau Ariannol: Penderfynwyd rhoddi £700 i Seindorf Arian Llanrug, £700 i Llewod Llanrug – (RR yn datgan diddordeb) a £700 Gylch Meithrin Llanrug – (DJ yn datgan diddordeb).
         11.  Y Fynwent: 

(a) Diogelwch:. 
(b) Cyffredinol:.
(c) Rhoddion:    
 £140
12.
Heddlu: Gweler pwynt 4 uchod.
13.
Materion gan y Cynghorwyr:
· Dywedwyd bod y draen sydd rhwng Ysgol Cwm y Glo a’r garej wedi dechrau suddo a’r ffordd wedi cracio o flaen Menter Fachwen. Dywedwyd hefyd bod tyllau yn y ffordd yn y mannau canlynol: Tu allan i Brwynog Ffordd yr Orsaf, Tu allan i Londis, Tu allan i Fferm Afon Rhos, Ffordd Minffordd, Tu allan i Penbont a sawl rhan yn Stâd Glanffynnon. Penderfynwyd cwyno wrth Cyngor Gwynedd.
14.
Gohebiaeth:

(a)
Oddi wrth Cyngor Gwynedd:

· Gwasanaeth Cyfreithiol: Gorchymyn Ffordd Dosbarth 3 ger Becws Bryngwyn – 25ain o Chwefror am hyd at 3 mis.

(b)
Eraill:

(i)
YGC – Adroddiad parthed llifogydd yn Penygraig, Ceunant.
(ii)
Un Llais Cymru – Ebost gan Cyngor Bro Llanfairpwll.

(iii)
Un Llais Cymru – Gwahoddiad i Gyfarfod Blynyddol Cynghrair Cymunedau Cymraeg – Dydd Sadwrn, Mawrth 1af – Yr Oriel, Llangefni
(iv)
Un Llais Cymru – Aelodaeth 2014/15 am £364.

15.  Materion Eraill:

Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Fawrth 2014, am 7:00yh, Ysgol Gymuned Cwm y Glo.

